
				এই পাতাটির মুদ্রণ সংশোধন করা প্রয়োজন। 
to 8 ংশ-পরিচয়
दिष्ट्रैन्-उठ ।
ডাক্তার মহেন্দ্ৰলাল সরকার-প্ৰতিষ্ঠিত বিজ্ঞান-সভায় বিদ্যাসাগর মহাশয় এক হাজার টাকা দান করিয়াছিলেন। ডাক্তার মহেন্দ্ৰলাল সরকার বিদ্যাসাগরমহাশয়ের পরম বন্ধু ছিলেন। দুই বন্ধুতে সামান্য কারণে মনোবিবাদ হইয়াছিল ; শেষে এই বিবাদ বিদ্যাসাগরমহাশয়ের মৃত্যুশয্যায় মিটিয়া গিয়াছিল। বিদ্যাসাগরমহাশয় ডাক্তার সরকারের বিজ্ঞান-সভার অনুরাগী ছিলেন ; সেই জন্য ইহার উন্নতির জন্য অর্থসাহায্য করিয়াছিলেন ।
মাতৃ-বিয়োগ
১৮৭১ খৃষ্টাব্দের ফেব্রুয়ারী মাসে কাশীধামে বিদ্যাসাগরমহাশয়ের পিতার কঠিন পীড়া হয় । তাহার সেবার জন্য বিদ্যাসাগরমহাশয় তঁহার মধ্যম ভ্ৰাতা, তৃতীয় ভ্ৰাতা ও জননীদেবীকে সঙ্গে লইয়া বারাণসীধামে গমন করেন । পিতা সুস্থ হইলে বিদ্যাসাগরমহাশয় কলিকাতায় ফিরিয়া আসেন। তঁহার জননী কাশীধামেই অবস্থিতি করিতে থাকেন । দুইমাস কাশীবাস করিবার পর চৈত্র-সংক্রান্তির দিন বিসুচিকারোগে বিদ্যাসাগর মহাশয়ের জননী লোকান্তর গমন করেন । কাশীধাম হইতে ফিরিয়া আসিয়া বিদ্যাসাগরমহাশয় স্বাস্থ্যলাভের জন্য কাশীপুরে গঙ্গাতীরে একটি বাগান-বাটি ভাড়া লইয়া বাস করিতেছিলেন। এই বাটীতেই তিনি তঁহায় মাতৃদেবীর পরলোকগমনের সংবাদ প্ৰাপ্ত হন । মাতার মৃত্যুতে মাতৃভক্ত বিদ্যাসাগর যে কিরূপ শোকগ্ৰস্ত হইয়াছিলেন তাহা ভাষায় প্ৰকাশ করা অসম্ভব। মাতার মৃত্যুর পর তিনি কয়েক মাস নিভৃতে বসিয়া অশ্রত্যাগ করিয়াছিলেন। এক বৎসর তিনি হবিন্যান্ন খাইয়া ছিলেন । শয্যাসন প্রভৃতি ব্যবহার করেন নাই ।

